Na osnovu člana 29.  stav 11 Zakona o izvršenju Budžeta Tuzlanskog kantona za 2008. godinu (''Službene novine Tuzlanskog kantona“, broj: 14/07) i člana 7. Odluke o kriterijima za raspored sredstava tekućeg granta  «Grantovi neprofitnim organizacijama» za 2008. godinu, Ministarstvo zdravstva Tuzlanskog kantona o b j a v lj u j e 
J A V N I   P O Z I V 
za dodjelu sredstava tekućeg granta «Grantovi neprofitnim organizacijama» 
za 2008. godinu
Objavljuje se javni poziv za dodjelu sredstava tekućeg granta «Grantovi neprofitnim organizacijama» za 2008. godinu.

Pravo na dodjelu sredstava tekućeg granta «Grantovi neprofitnim organizacijama» za 2008. godinu  imaju registrirane neprofitne organizacije i udruženja. 

Odobravanje sredstava iz tekućeg granta «Grantovi neprofitnim organizacijama» za 2008. godinu”, vršit će se za:
1. Promoviranje zdravlja i unapređenje zdravstvenog odgoja stanovništva,

2. Aktivnosti vezane za rano otkrivanje uzroka oboljenja,

3. Aktivnosti u vezi sa dobrovoljnim prikupljanjen rezervi krvi i krvnih elemenata,

4. Prevencija i suzbijanje bolesti, 

5. Rehabilitaciju  tjelesno i duševno oštećenih i povrijeđenih osoba.

Zahtjeva za dodjelu sredstava tekućeg granta «Grantovi neprofitnim organizacijama» za 2008. godinu podnosi se Ministarstvu zdravstva Tuzlanskog kantona, na aplikacionom obrascu. 
Uz zahtjev se obavezno  prilaže sljedeća dokumentacija:

1. Popunjena, potpisana i ovjerena prijava na aplikacionom obrascu;

2. Uvjerenje o poreznoj registraciji (identifikacijski broj);

3. Rješenje o registraciji podnosioca zahtjeva;

4. Kopija ugovora s bankom o otvaranju transakcijskog računa;

5. Detaljan program ili projekat za koji se traži sufinansiranje;

6. Finansijski plan projekta s izvorima prihoda i očekivanim rashodima;

7. Finansijski izvještaj o namjenskom utrošku sredstava za 2007. godinu (samo korisnici sredstava u 2007.godini),

8. Podaci o dosadašnjem projektima  i rezultatima, priznanjima i dr.

Aplikacioni obrazac za podnošenje zahtjeva za dodjelu sredstava sastavni je dio potrebne dokumentacije s kojom se zahtjev podnosi.

Prilikom  razmatranja podnesenih zahtjeva vrednovaće se :
1. broj osoba obuhvaćenih programom/projektom,

2. uključenost u programe/projekte regionalnih ili međunarodnih udruženja i asocijacija,

3. dosadašnji rezultati  i  primljenja priznanja,

4. doprinos promiviranju, zaštiti i unapređenju zdravlja ljudi.

Ukupno raspoloživa sredstva tekućeg granta «Grantovi neprofitnim organizacijama » za 2008. godinu iznose 89.000,00 KM i nalaze se u budžetu Ministarstva zdravstva Tuzlanskog kantona na stavci «Tekući grantovi».

Zahtjevi s navedenom dokumentacijom dostavljaju se u zapečaćenim kovertama na adresu Ministarstva zdravstva Tuzlanskog kantona, Slatina br.2 75000 Tuzla, sa naznakom za «Јavni poziv za dodjelu sredstava tekućeg granta-Grantovi neprofitnim organizacijama za 2008. godinu“

Komisija će uzeti u razmatranje zahtjeve koji su podneseni u roku sa kompletnom  dokumentacijom koja je utvrđena, uz uredno popunjen aplikacioni obrazac.

Javni poziv ostaje otvoren četrnest dana, odnosno od  15. 10. 2008. godine do  29. 10. 2008. godine. Zahtjevi  koji pristignu nakon isteka pomenutog roka neće se uzeti u razmatranje.
Korisnici sredstava dužni su  Ministarstvu zdravstva Tuzlanskog kantona  dostaviti izvještaje o namjenskom utrošku sredstava najkasnije do 31. januara 2009.godine.  

Ukoliko je podnosilac zahtjeva dobio sredstva od Ministarstvu zdravstva Tuzlanskog kantona u 2007. godini a nije dostavio finansijski izvještaj o namjenskom utrošku dodjeljenih sredstava, zahtjev za dodjelu sredstava za 2008. godinu Ministarstvo zdravstva Tuzlanskog kantona neće uzeti u razmatranje.
Odluka o kriterijima za raspored sredstava tekućeg granta „Grantovi neprofitnim organizacijama za 2008. godinu“, a na osnovu koje je raspisan ovaj javni poziv, objavljena je na web stranici Vlade Tuzlanskog kantona (www.vladatk.kim.ba) i oglasnoj ploči Ministarstva zdravstva Tuzlanskog kantona. Na web stranici Vlade Tuzlanskog kantona objavljen je i aplikacioni obrazac zajedno s tekstom javnog poziva. Aplikacioni obrazac zajedno sa tekstom javnog poziva takođe se može preuzeti i u prostorijama Ministarstva zdravstva Tuzlanskog kantona svakim radnim danaom od 08,00 do 16,00 sati.

